
DARIPADA ASPIRASI KEPADA TINDAKAN:
MALAYSIA MEMPERCEPAT SASARAN SIFAR BERSIH DI IGEM 2026 DAN
KLSS 2026

Malaysia menterjemahkan komitmen tindakan iklimnya kepada pertumbuhan
ekonomi hijau yang nyata menerusi penganjuran 17" International Greentech
and Eco Products Exhibition and Conference Malaysia (IGEM 2026) dan Kuala
Lumpur Sustainability Summit (KLSS 2026) di Pusat Konvensyen Kuala Lumpur
(KLCC).

Majlis perasmian disempurnakan oleh Timbalan Perdana Menteri Il merangkap
Menteri Peralihan Tenaga dan Transformasi Air, YAB Datuk Amar Haiji Fadillah
Bin Haji Yusof. Penganjuran ini menghimpunkan pemimpin global, pelabur, dan
perintis teknologi di bawah tema "Race Towards Net Zero: Action Beyond
Boundaries.”

Bagi merealisasikan cita-cita sifar bersih, Malaysia perlu menggembleng usaha
berdasarkan pendekatan whole-of-nation. Dalam hubungan ini, IGEM dan KLSS
bertindak sebagai penggerak kembar bagi memacu transformasi hijau negara.
IGEM menghubungkan perniagaan secara terus dengan penyedia teknologi
hijau serta modal bernilai tinggi, manakala KLSS menghimpunkan penggubal
dasar, pemimpin industri, dan pengawal selia bagi menyelaras strategi iklim
serantau. Gabungan kedua-dua platform ini merapatkan jurang antara dasar
peringkat tinggi dengan pelaksanaan di lapangan.

Penganjuran IGEM 2026 dan KLSS 2026 turut memperkukuh aspirasi Malaysia
MADANI melalui penerapan nilai kemampanan, kesejahteraan, daya cipta dan

ihsan dalam agenda peralihan hijau negara. Pendekatan ini memastikan
pertumbuhan ekonomi, inovasi teknologi dan pelaburan hijau terus dipacu
secara inklusif demi kesejahteraan rakyat serta kelestarian alam.

"Dekarbonisasi bukan sekadar keperluan alam sekitar, ia adalah satu

peluang ekonomi,”" kata YAB Datuk Amar Haji Fadillah Bin Haji Yusof,
Timbalan Perdana Menteri. "Menerusi IGEM dan KLSS, Malaysia berupaya
membangunkan ekonomi hijau bernilai tinggi dengan menghubungkan
perniagaan tempatan ke dalam rantaian bekalan hijau global, menarik
pelaburan strategik, serta mewujudkan peluang pekerjaan masa hadapan.”

Sorotan Utama dan Inisiatif Strategik:

Skala Rekod & Jangkauan Komersial: IGEM 2026 menampilkan lebih
450 pameran tempatan dan antarabangsa serta disasarkan menjana lebih
RM22.5 bilion potensi perniagaan. Pada masa yang sama, KLSS 2026
menghimpunkan lebih 25 pengamal kelestarian terkemuka bagi mengupas
isu adaptasi iklim, kewangan mampan, dan peralihan tenaga.

Peningkatan Kemahiran Tenaga Kerja dan Teknologi Pintar: Peralihan
hijau memberi keutamaan kepada bakat tempatan menerusi inisiatif TVET
khusus seperti modul kuasa dan tenaga hijau yang dipelopori oleh
peneraju industri dengan kerjasama penyelidikan universiti-industri, bagi
menyediakan jurutera dan belia untuk memimpin industri hijau. Pendekatan
berteraskan modal insan ini diperkasakan dengan alatan pintar, seperti
pengurusan grid berasaskan kecerdasan buatan serta sistem ramalan
yang mengoptimumkan penggunaan sumber secara masa nyata.

Program Daerah Sifar Sisa Global (Global Zero Waste Districts
Programme): Malaysia secara rasmi melancarkan penyertaannya dalam
Program Daerah Sifar Sisa Global. Inisiatif ini mensasarkan 70%
pengalihan sisa daripada tapak pelupusan menjelang tahun 2030 dan
100% menjelang tahun 2040, sekali gus mempercepat peralihan ke arah
ekonomi kitaran (circular economy).

« Pameran Gaya Hidup Mampan (Sustainable Lifestyle Showcase):
Merupakan tarikan baharu di IGEM 2026, pameran ini mengetengahkan
penyelesaian mesra alam yang praktikal merentasi sektor penjagaan
kesihatan, fesyen, makanan, dan kecantikan, di samping membendung
laluan kerjaya baharu yang mencorak ekonomi hijau Malaysia.

Majlis perasmian turut dihadiri oleh Menteri Sumber Asli dan Kelestarian Alam,
YB Dato' Sri Arthur Joseph Kurup; Timbalan Menteri, YB Tuan Syed Ibrahim
Syed Noh; Ketua Setiausaha NRES, YBhg. Datuk Wira Anis Rizana Mohd
Zainudin; Timbalan Ketua Setiausaha NRES, YBhg. Datuk Nor Yahati Awang;
serta Ketua Pegawai Eksekutif Kumpulan MGTC, YBrs. Encik Saiful Adib Abdul
Munaff.

